
Álftarmýrarskóli

b.t. Brynhildar Ólafsdóttur, skólastjóra

Álftarmýri 79

Reykjavík

Efni: Heimsókn ráðgjafa í skólamötuneytið

Ráðgjafi um mötuneyti leik- og grunnskóla Reykjavíkur kom og kannaði ástand mötuneytis Álftamýrarskóla samkvæmt ósk skólastjóra, þann 14. janúar 2008.

Rætt var við Guðna Kjartansson, aðstoðarskólastjóra og Sigrúnu Pálsdóttur matráð og farið yfir matseðla, máltíðir og skipulag þeirra. Skoðuð var aðstaða í mötuneyti og fylgst með skömmtun matar fyrir nemendur í hádegismat. Matráði var afhentur bækingur Lýðheilsustöðvar: Ráðleggingar um mataræði og næringarefni, fyrir fullorðna og börn frá tveggja ára aldri. Loks var rætt við Brynhildi Ólafsdóttur, skólastjóra um kosti og galla varðandi mötuneytið og hugmyndir um helstu úrbætur.

Varðandi hollustu og samsetningu fæðunnar er vísað til Handbókar fyrir skólamötuneyti, gefnar út af Lýðheilsustöð, 2005 og Ráðlegginga Lýðheilsustöðvar um mataræði og næringarefni. 

Samantekt um skólamötuneyti Álftarmýrarskóla.

· Matseðill fyrir janúar 2008 fylgdi ráðleggingum Lýðheilsustöð í meginatriðum. 

· Fjölbreytni matseðils var frekar góð. 

· Heitur matur var að minnsta kosti fjórum sinnum í viku. 

· Fiskur var tvisvar í viku.

· Unnar kjötvörur voru að meðaltali sjaldnar en einu sinni í viku. 

· Ávextir og grænmeti var á boðstólum nánast daglega.

· Boðið var upp á vatn með hádegismat.

· Notkun sykurs var hófleg. 

Tillögur að úrbótum

· Skipuleggja ætti matseðil þannig að unnar kjötvörur (kjöthleifur, lifrarpylsa) og að pastaréttur (pasta, lasagna) verði ekki á boðstólum tvisvar sömu vikuna.

· Bjóða upp á ávexti og/eða grænmeti á hverjum degi.

· Bjóða upp á dreitil/léttmjólk með orkulitlum máltíðum, eins og þegar fiskur, eða brauð með áleggi, er aðalréttur.

· Auka framboð á trefjaríkum mat eins og grófu brauði, rúgbrauði og baunum.

Annað

· Nemendum er boðið að kaupa nýmjólk í nestistímum. Æskilegra er að bjóða eingöngu upp á fituminni mjólkurdrykki eins og léttmjólk og dreitil, sem er D-vítamín bætt léttmjólk. 

· Boðið var upp á brætt smjör með soðnum fiski, sem er í lagi, sérstaklega vegna þess að einnig var boðið upp á fitusnauða sósu (tómatsósu). Hins vegar má til tilbreytingar bjóða upp á kaldar sósur (t.d. sinnepssósu eða pítusósu), sem innihalda minni fitu en smjör, auk þess sem léttar majónessósur úr jurtaolíu innihalda mjúka fitu, sem er æskilegri en smjör og önnur hörð dýrafita.

· Til þess að auka fjölbreytni í staðinn fyrir kjöt og fisk, mætti athuga að bjóða upp á grænmetisrétti stöku sinnum. Til dæmis grænmetisalsagna, grænmetisbuff o.fl. Eins mætti bjóða upp á egg, t.d. spæld eða í eggjaköku.

· Til þess að auka trefjar í fæðunni mætti til dæmis mætti bjóða rúgbrauð með soðnum fiski, grænar baunir eða maísbaunir sem meðlæti og nýrnabaunir í réttum eins og chilli con carne.

22. janúar 2008.

